
ZGHAZAGH DJAMANTI

Huwa unur ghalija li ged niehu sehem f’din l-ewwel konferenza organizzata mill-Gozo Youth
Council. 1d-diversi temi li intom iz-zghazagh semmejtu fil- Policy Document ghal Ghawdex
jikkonfermaw kemm intom iz-zghazagh tassew intom “id-djamanti” taghna bhala nazzjon
Malti. Il-vizjoni li ghandkom ghal Ghawdex tikxef x’potenzjal qawwi hemm fikom.
Nappellalkom biex temmnu fikom infuskom u ma tharsux lura. Jien nemmen fikom. Jien
konvint 1li intom iz-zghazagh m’intomx nieqsa minn dawk il-hiliet biex bil-kreattivita
taghkom iggibu bidla madwarkom. Ahna l-adulti, kemm fil-kamp ¢ivili u kemm fil-Knisja,
inkunu nongsu serjament jekk ma naghtukomx il-wisa’ biex intom tkunu tistghu toffru s-
sehem originali taghkom. Lil min jibga’ lura ghax ma jafdakomx, nghidlu li ahjar niehdu r-
riskju i ggib maghha din il-fiducja fikom milli nibgghu mwahhlin fir-rutina. Nerga’ nghid:
dan japplika wkoll ghall-ambjenti ekklezjastici; inkella, jekk l-element zaghzugh jibqa’
mrazzan jew eskluz, ir-riskju veru jkun li jkollna Knisja xiha.

F’diversi ogsma tas-socjeta taghna hawn deficit ta’ leadership. Dan nista’ nikkonfermah
b’esperjenza personali anki fil-Knisja. Mhux darba u tnejn issir proposta lil xi hadd biex
jerfa’ xi ghamla ta’ responsabbilta u dan ifarfar minn fuq spallejh! Naf b’ghadd ta’
organizzazzjonijiet li jilmentaw li llum saret sfida mhux zghira biex isibu persuna li jistghu
jafdawlha t-tmexxija. Ghalhekk inheggigkom biex tinteressaw ruhkom fil-politika li hija arti
nobbli u mehtiega fis-sistema demokratika. Hasra li aktar nisimghu bin-negattiv milli bil-
hafna tajjeb li dawn ic-¢ittadini-politici jaghmlu. Hemm lok ghalikom f’ghadd ta’ NGOs li
jwettqu hidmiet socjali jew kulturali. Kif diga ghidt, nixtieq li fil-Knisja taghna jkun hemm
aktar partecipazzjoni ta’ zghazagh mhux biss bhala dawk li jesegwixxu imma wkoll bhala
dawk li jikkontribwixxu fit-tfassil ta’ programmi pastorali.

Napprezza li llejla kien hawn min tkellem dwar kemm hu importanti li nghozzu u nharsu I-
identita Ghawdxija. Jien nghoddni wiehed minn dawn, ghax Ghawdex huwa hafna ghal qalbi.
Jien ukoll nezortakom biex thobbu lil din il-gzira taghna, ghax jekk ma nkunux ahna li
nindukraw u nippromovu l-wirt Ghawdxi, ftit huma dawk li ha jinteressaw ruhhom
genwinament minnu. Imma nhoss li kull diskors dwar l-identita Ghawdxija bhala regjun
ghandu jsir fil-kuntest nazzjonali. Ahna pajjiz wiehed u ma naffordjawx il-frammentazzjoni.
Biex tkun irrispettata l-identita tar-regjun ma jfissirx li ghandna nrewhu atteggjamenti
separatisti. Ghalhekk l-istedina tieghi hija biex la nkunu mijopici u langas parrokkjalisti, u
nevitaw il-mentalita insulari. F’dan il-kuntest, nixtieq nara li jkun hemm aktar prezenza ta’
element Ghawdxi fil-fora nazzjonali. Nistqarr li jurtani I-fatt li f’”dawn il-fora, li huma hafna,
kwazi qatt ma nisma’ jew nara partecipazzjoni Ghawdxija. Xi drabi tinghata l-impressjoni li
Ghawdex ma jidholx fl-equation ta’ xi whud li ghandhom responsabbiltajiet nazzjonali!

II-fatt 1i 1-kotra taz-zghazagh Ghawdxin ikomplu l-istudji fuq livell terzjarju huwa akkwist
pozittiv hafna, u l-incentivi socjali biex din il-prattika tissokta huma apprezzati. Imma jekk
ma noqoghdux attenti hemm ir-riskju li minhabba din l-esperjenza tad-djaspora f’eta
dagshekk partikulari, ghall-fatt li zaghzugh jinqata’ mill-familja u jassenti ruhu mill-ambjent
originali tieghu, jistghu jikbru fih certa disaffezzjoni u dizinteress lejn Ghawdex! Ghalhekk
inhoss li dan il-fenomenu migratorju, li minn temporanju jista’ jsir permanenti, ghandu jigi



studjat u indirizzat bis-serjeta. Bi pjacir nghid li wiehed mis-sacerdoti taghna, Dun Mark
Bonello, li ghamel studji dwar il-hidma pastorali maz-zghazagh fl-Universita Pontifi¢ja
Salesjana, ftit ilu pprezenta t-tezi tieghu bl-isem The Gozitan University Students in Malta.
Ghalkemm l-awtur ihares lejn din ir-realta mil-lenti pastorali, nahseb li dan l-istudju u ricerki
ohra li saru u jistghu jsiru, jistghu jservu ta’ bazi ghal aktar diskussjonijiet u proposti ghat-
tishih ta’ din “ir-rizorsa umana” partikulari.

Naghlaq billi nheggigkom tkomplu toholmu u ssibu 1-koperazzjoni ta’ hafna biex dan il-holm
taghkom tittraducuh f’vizjoni ghal Ghawdex fil-gafas ta’ vizjoni nazzjonali u Ewropea.



